
ᓴᓇᔨᑦ ᐃᖅᑲᓇᐃᔭᖅᑎᓄᑦ ᑲᓇᑕᒥ (PSAC-North)/ᓄᓇᕗᑦ ᐃᖅᑲᓇᐃᔭᖅᑎᓄ ᑲᑐᔾᔨᖃᑎᒌᑦ (NEU) 
ᐊᐃᕙᔨᖏᑦ ᐱᖓᔪᐊᓐᓂ ᑲᑎᒪᖃᑎᖃᓚᐅᕐᖓᑕ ᓄᓇᕗᑦ ᒐᕙᒪᒃᑯᖏᓐᓂ (GN) ᐃᖃᓗᓐᓂ 
ᐱᓇᓱᐊᕈᓯᖓᓐᓂ ᒪᐃ 6, 2019.  ᐅᓂᒃᑳᓕᐊᕆᓯᒪᔭᖏᑦ ᐅᕙᓂ ᐊᐃᑉᐸᖓᓐᓂ ᐊᐃᕙᓂᖓᓐᓂ, 
ᐱᓕᕆᖃᑎᒌᑦ ᐊᖏᑎᒌᔅᓯᒪᒻᒪᑕ ᐊᐃᕙᖃᑎᒌᓐᓂᑦ ᐊᐃᕙᖃᑎᒋᓐᓂᐊᖅᑐᑎᑦ ᑮᓇᐅᔭᓕᕆᓂᕐᒨᖓᔪᓂᑦ 
ᐱᖓᔪᐊᓐᓂᐅᔪᖅ. ᐅᓪᓗᐃᑦ ᑎᓴᒪᑦ ᐊᐃᕙᓚᐅᖅᑎᓪᓗᒋᑦ, ᑖᒃᑯᐊ PSAC-North/NEU ᐱᓕᕆᔪᑦ 
ᖁᕕᐊᓱᓚᐅᓐᖏᑦᑐᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᓕᕆᓂᕐᒧᑦ ᑐᓂᔪᒪᔭᖏᓐᓂ, ᐱᒋᐊᕈᑎᐅᒐᓗᐊᑦ ᑕᒪᒃᑯᐊ. 

ᑖᒃᑯᐊ PSAC-North/NEU ᑲᑎᒪᓚᐅᖅᓯᒪᔪᑦ ᐅᓪᓗᓕᒫᖅ ᒪᐃᒥ 6, 2019 ᕿᒥᕐᕈᓪᓗᑎᒃ 
ᑮᓇᐅᔭᓕᕆᓂᕐᒨᖓᔪᓂᑦ ᑐᓴᕈᒪᓪᓗᑎᑦ ᐃᓚᒋᔭᐅᔪᓂᑦ ᓯᕗᓪᓕᖅᐸᐅᑎᒋᐊᖃᖅᑕᖏᓐᓂᓪᓗ. ᒪᐃᖑᑎᓪᓗᒍ 7, 
2019, ᑐᔅᓯᕋᐅᑎ ᓇᐃᓈᖅᑎᓚᐅᖅᑐᒍ ᐅᖃᐅᓯᐅᒋᐊᓖᑦ ᓯᕗᓪᓕᖅᐹᒥ ᒪᕐᕉᒃ ᐊᐃᕙᓂᐅᓂᐊᖅᑐᒥᑦ, 
ᓴᖅᑮᓚᐅᖅᑐᑦ ᑮᓇᐅᔭᓕᕆᓂᕐᒧᑦ ᐱᔪᒪᔭᖏᓐᓂ ᓄᓇᕗᑦ ᒐᕙᒪᒃᑯᖏᓐᓄᑦ.  

ᑖᒃᑯᐊ PSAC-North/NEU ᖁᓅᒻᒥᓪᓚᕆᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ ᓴᖅᑭᖅᑕᖏᓐᓂ, 
ᑮᓇᐅᔾᔭᔅᓵᓅᖓᔪᓂᑦ ᐊᑖᓃᒻᒪᕆᓚᐅᖅᑐᑦ ᐊᑭᑦᑐᕆᐊᖃᑦᑕᑎᓪᓗᒋᑦ ᑭᓱᓕᕈᓘᔮᓗᐃᑦ ᓄᓇᕗᒻᒥ. 
ᖁᓅᒻᒥᕋᓗᐊᖅᑎᓪᓗᒋᑦ, ᑲᑐᔾᔨᖃᑎᒌᑦ ᓴᖅᑮᓚᐅᖅᑐᑦ ᐱᔪᒪᔭᒥᓂᒃ ᑮᓇᐅᔭᓕᕆᓂᕐᒨᖓᔪᓕᒫᓂᑦ 
ᑐᔅᓯᕋᐅᑎᖏᓐᓂ ᓇᓗᓇᐃᖅᓯᒍᒪᓪᓗᑎᑦ ᐱᔭᕆᐊᖃᖅᑕᖏᓐᓂ ᑕᒪᒃᑯᓂᖓ ᐊᖏᖃᑎᒌᓐᓂᐊᕈᑦᑕ ᑕᐃᒫᒃ 
ᑭᓯᐊᓂ ᐱᓗᑎᐅᒐᔭᕐᖓᑕ. ᓄᓇᕗᑦ ᒐᕙᒪᒃᑯᑦ ᑭᐅᓚᐅᖅᑐᑦ ᐲᖅᓯᔪᒪᓚᐅᖅᑐᑦ ᐊᓯᐊᓄᑦ ᑐᔅᓯᕋᐅᑎᐅᓕᕐᓗᓂ 
ᐊᒻᒪᓗ ᑲᒪᓇᓱᐊᕐᓗᑎᑦ ᑲᑐᔾᔨᖃᑎᒌᑦ ᐱᔪᒪᔭᖏᓐᓂ ᓄᓇᕗᒻᒥ ᐃᖅᑲᓇᐃᔭᖅᑎᓅᖓᔪᓄᑦ. 

ᓱᓕ ᐊᒥᓱᐊᓗᓐᓂ ᐱᔭᔅᓴᖃᖅᑐᒍᑦ. ᑖᒃᑯᐊ PSAC-North/NEU ᖁᓅᕐᒥᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦᑕ 
ᑮᓇᐅᔭᓂᑦ ᐊᑐᐃᓐᓇᐅᑎᑦᑎᒐᓱᐊᕐᓂᖏᓐᓂ ᐊᒻᒪᓗ ᐊᖏᖅᓯᒪᓐᖏᓐᓂᖏᓐᓂ ᑲᑐᔾᔨᔪᑦ ᐱᔪᒪᔭᖏᓐᓂ, ᓲᕐᓗ 
ᑐᔅᓯᕋᐅᑎᓂᑦ ᓂᖓᖅᑕᐅᕙᑦᑐᑦ ᓄᖅᑲᖓᔾᔪᑎᒋᖃᑦᑕᕋᔭᖅᑕᖏᓐᓂ ᐊᒻᒪᓗ ᑐᔅᓯᕋᐅᑎᓂᑦ ᐊᑦᑐᖅᑕᐅᔪᓐᓇᖅᑐᑦ 
ᑭᖑᕐᕕᖅᑕᐅᖃᑦᑕᕆᐊᖃᕐᓂᖏᓐᓂ. ᑕᐃᒪᐃᒃᑲᓗᐊᖅᑎᓪᓗᒍ, ᑲᑐᔾᔨᔩᑦ ᐊᖏᖅᓯᒪᔪᑦ ᐊᐃᕙᒃᑲᓐᓂᓛᕐᖓᑕ 
ᑲᖏᖅᖠᓂᕐᒥ ᐱᓇᓱᐊᕈᓯᖓᓐᓂ ᔫᓂ 3, 2019 ᑲᔪᓯᒃᑲᓐᓂᓛᖅᑐᔅᓴᐅᒐᓗᐊᖅᑯᑦ ᐊᒻᒪᓗ ᐃᓚᒋᔭᑦᑕ 
ᐱᔪᒪᔭᖏᓐᓂ ᐱᓗᑎᑦ.  

ᑲᑐᔾᔨᔩᑦ ᐊᐃᕙᓛᖅᑐᑦ ᑭᖑᓂᖓᓐᓂ ᖃᓄᐃᓕᖓᓕᕐᓂᖏᓐᓂ ᓇᓗᓇᐃᖅᓯᓗᑎᑦ. 

ᐊᑕᐅᓯᐅᖃᑎᓯ, 

ᑖᒃᑯᐊ PSAC-North−ᓯ/NEU ᐊᐃᕙᔩᑦ  
  
ᓅᕐ ᑳᓕᓐᔅ; ᓴᐃᒪᓐ ᑐᐊᕆᐊᓐ; ᓕᓐᑕ ᕼᐊᓐᑐ; ᕉᑎ ᑲᓗᐊᖅ; ᐊᐃᕝᕙᓚᕼᐊ ᖃᒪᓂᖅ; ᕆᒃ ᕌᐳᑦᔅ; 
ᐱᐅᓪ ᐸᓄ (NEU ᐊᖏᔪᖅᑳᖅ); ᑎᐅᕋᓐ ᐸᑯᐃᓐ (PSAC ᖃᐅᔨᓴᖅᑎ) ᐊᒻᒪᓗ ᔮᓐ ᔫᔅᑕᔅ (PSAC ᐊᐃᕙᔨ). 

